भारत सरकार
उपभोक्‍ता मामले, खाद्य और सार्वजनिक                                  राज्‍य सभा     
वितरण मंत्रालय (उपभोक्‍ता मामले विभाग)                अतारांकित प्रश्‍न संख्‍या 244.
जिसका उत्‍तर शुक्रवार 06 दिसम्‍बर, 2013 को दिया जाएगा
असंगठित खुदरा व्‍यापार

244.    डॉ0 टी.एन.सीमा :   

       क्‍या उपभोक्‍ता मामले, खाद्य और सार्वजनिक वितरण मंत्री यह बताने की कृपा करेंगे कि:

(क): क्‍या सरकार को इस बात की जानकारी है कि भारत का विशाल असंगठित खुदरा व्‍यापार लाखों स्‍वरोजगार प्राप्‍त लोगों को आजीविका सुरक्षा प्रदान कर रहा है; 
(ख): यदि हां, तो भारत को खुदरा व्‍यापार में संगठित और असंगठित क्षेत्रों की कितने-कितने प्रतिशत भागीदारी है;
(ग): देश में कितने प्रतिशत जनसंख्‍या अपनी आजीविका के लिए खुदरा व्‍यापार पर निर्भर है;
(घ): क्‍या प्रत्‍यक्ष विदेशी निवेश के प्रवेश से छोटे पैमाने के असंगठित खुदरा क्षेत्र में कार्यरत उपरोक्‍त लोगों की आजीविका पर अत्‍यंत प्रतिकूल प्रभाव पड़ा है/पड़ेगा; और

(ड.): यदि हां, तो तत्‍संबंधी ब्‍यौरा क्‍या है और ऐसी स्‍थिति से निपटने तथा छोटे/असंगठित खुदरा व्‍यापारियों को राहत प्रदान करने के लिए सरकार द्वारा प्रस्‍तावित कार्य योजना का ब्‍यौरा क्‍या है?       
उत्‍तर

उपभोक्‍ता मामले, खाद्य और सार्वजनिक वितरण राज्‍य मंत्री (स्‍वतंत्र प्रभार)

(प्रो0 के0 वी0 थॉमस)
(क) से (घ):  चूंकि, खुदरा व्‍यापार राज्‍य का विषय है और संगठित खुदरा व्‍यापारी अपनी दुकानों/मालों को राज्‍य/संघ राज्‍य क्षेत्र के संबंधित प्राधिकारियों के पास पंजीकृत कराते है, केन्‍द्रीकृत रूप से कोई सरकारी आंकड़े नहीं रखे जा रहे हैं। तथापि, भारतीय अन्‍तर्राष्‍ट्रीय आर्थिक संबंध अनुसंधान परिषद (आई.सी.आर.आई.ई.आर.) द्वारा “असंगठित क्षेत्र पर संगठित खुदरा व्‍यापार का प्रभाव” विषय पर किए गए वर्ष 2008 के अध्‍ययन के अनुसार, संगठित खुदरा व्‍यापार की प्रगति भारतीय अर्थव्‍यवस्‍था की रोजगार संभावनाओं को बढ़ाएगी।

(ड़): सरकार छोटे खुदरा व्‍यापारियों और विक्रेताओं पर संगठित खुदरा व्‍यापार के प्रभाव के बारे में सभी पणधारियों की चिंताओं से पूरी तरह से अवगत है और यह सुनिश्चित करने आवश्‍यकता को पूर्ण रूप से समझती है कि वे बढ़ते संगठित खुदरा व्‍यापार द्वारा प्रतिकूल रूप से प्रभावित न हों। इस मुद्दे की जांच सरकार द्वारा गठित आंतरिक व्‍यापार संबंधी उच्‍च स्‍तरीय समूह द्वारा भी की जाएगी।
******
